
Inatsisartut suleriaasianni § 37 naapertorlugu matumuuna Naalakkersuisunut imaattunik apeqqu-

tegaatinik sagqummiussivunga:

Apeqqut:

1.

Aningaasanut inatsimmut 2016-mut immikkut Nunalerinermut

aningaasaliissutigineqartut pingaarnersiuinermi ganoq agguataarnegarpat?
Aningaasaliissutiginegartuni 2016-mut aningaasaliisutinit gassit atornegareerpat?
a) Sunut atornegarpat?

Nunalerinermut tunngasut suliniutit suut ingerlanneqarpat?

Nalunaarutit nutaanngilinikuusut nutartertariagartut suliarinegarneri sumut

killippat?

Savaatit tunineqartartut savaateqarfiillu ikiliartortut amerliartortinnissaanut
Naalakkersuinikkut suut pilersaarutigineqarpat? (Pilersaarutit ilanngunnegarnissaat
kissaatigaara)

a) Nunalerinermik inuussutissarsiuteqartut Peqatigiiffiat (SPS) ganoq

pilersaarutegarpat? (Pilersaarutit ilanngunnegarnissaat Kissaatigaara)

Aningaasaliissutiginegartartut immikkut ilassuteqarfiginegartarput, savaategarfiit

ikiliartorput, tapeeriaatsit ingerlatseriaatsillu allanngortinniarnegarpat?

Agguagqatigiisillugu savaategarfiit ataasiakkaat tapiissutinik pissarsiarisartagaat
ukiuni kingullerni pingasuni ganoq agguataarneqarnikuuppat? (takussutissamik

ilanngussisogarnissaa kissaatigaara)

Allanik uumasuutegarnerit eqgarsaatigalugit kommunimiit imaluunniit SPS-ip
tungaaninngaaniit arlalinnik misissuisogartoq siorna 837 apeqqutegaat aallaavigalugu

akissut agqutigalugu ilisimatinneqarpunga, sumut suliniutit killippat?



9. Savaategarnerup saniatigut uummasuutinut nutaanut aallarnissaanissamut suut

periarfissaritinneqarpat?

a) Savaatilittulli aallarterlaattut uummasuutinik allanik ingerlatagarniarlutik
pilersaartut inatsisitigut periarfissat assinganik atuinissaminnut

periarfissaqartinneqarpat?

(Inatsisartuni ilaasortaq Suka K.Frederiksen, Siumut)

Tunngavilersuut:

Siorna 8 37 apeqqutegarama ilisimatinnegarpunga Naalakkersuisut savaategarnerup imminut
napatissinnaanissamut “assut™ ineriartortikkumagaat aammalu “annertusarumallugu” taamaalilluni
siunissaq eqgarsaatigalugu “pisortanit tapiiffiginegarnissamut pisariagartitsineq
annikillisarniarlugu”.

Kisitsit takutitsipput savaateqarnermik inuussutissarsiuteqartut ikiliartortut, taamaattumik
pingaarutegarsoraara paasissallugu Inuussutissarsiummik ingerlatagartut nammineq peqatigiiffiata

SPS aamma ogariartuutaat tusaasallugit pingaarutegartut.

Suliniutit atagatigiisarnissaat pingaaruteqarmata immikkullu aningaasaliissuteqartarnerit siunertatut

kinguneqgarnersut paasisaqarfigissallugit pingaaruteqarpoqg.

Kissaatigaara apeqqutima ullut qulit gaangiutsinnagit akinegarnissaat.



